
Taèkhò̌htî
Khò̄nò̄hô̌ numè̄ ô Karenni htǐghā èkû̌ tahò̄dědō èkhīnu 
èlôbā ghāmôgô ta ādōāghè̄nè (Interim Arrangement) tagā. 
Bǎ 1.2.2021 nithǎ nu ghòtòklǐphû èpûathāphā htǐghā 
taōlû̌ōlò dokè̄u èkhò̄bā taphlòkālāsǔ tahò̄dědō thǎghāla. 
Ghòtòklǐphû mathǐ mamā, aghoalè tagha ècǎ, tahò̄dědō 
ōhò̄ kû̌taglò. Karenni htǐghāphûli lè ̌èmahò̄ tahò̄dědō èpû 
dò̌ pōi thîlûthînǎ bǎ 21.5.2021 ô Doungākhǎ cô̌tô̄ 
khò̄nò̄hô̌ nu. Bǎ 9.4.2021 nu hǒ arû̄la èdû̄èprā toō ô 
tahò̄dědō èpû èkǎ dò̌ hǒ aphû̄hò̄ Karenni htǐghā tadotasò̄ 
council dokè̄u hǒ arèākû̌la htǐghāphûli èpûèkha toō dò̌ 
mahò̄ wa tanîd̄û̌nîḡhè tapûnǎ, mathaka cô ō wa khû̄dû̄ǎdû̄ 
tamagè̄makû̌ htǐghāphû nu. 

Khò̄nò̄hô̌ ō Karenni htǐghākû̌ mè̄, taǔipè̄i dò̌ tacirò̄tamô̌ 
taphîtama htame htaprû̄ jalô. Mathakanu htǐghāphûli 
nākhǐ taōbī ōgla dò̌ lā ā lā ǒ tagetalè lôbā thakatè hǒdo 
dò̌ lòmagè̄rû kû̌tara wa thakatè nu, hǒbā magè̄lô rû. 
Èdû̄dǎlǒmè̄ ô taǔipè̄i, tamālò, dò̌ tacirò̄ tamô̌tarò̄, 
tamadēdò̌ htǐghāphûli ètabītagla nākhǐ nu, bā mahò̄thǎ 
tathîjǎ, taōbaōgrò, talā ā lā ǒ dò̌ tagetalè nākhǐ dò̌ 
taphîtama èbāsèwa tadû̄hò̄lè̄hò̄ nākhǐ nu. 

Mathakanu ècǎ, htǐghā talòteplô̄dû̄ èpû mahò̄ Federal 
Democracy talò̄glò ghi(2) dō tadō nu, hǒ ajālòhtô̌ ha 
ghāmôgô nākhǐ taǔipè̄i ō ètěnu. Khò̄nò̄hǒ karenni htǐghā 
nākhǐ elôbā htô̌ ècǎ, mathaka hǒcô kè̄irû htǐghā ô 
ghāmôgô hajô nu, wa tamahò̄ tamālò, taǔipè̄i dò̌ tacirò̄ 
tamô̌takhò̄ nākhǐ nu, hǒ mahò̄ “Karenni Htǐghā Ghāmôgô 
Ta Ādōāghè̄nè” ècè hajô tabā. 

I GLÒDÛ̄

TA APHÛ̄HÒ̄ KARENNI 
TADOTASÒ̄ COUNCIL 
(Karenni State Consultative Council-KSCC)

Karenni Tadotasò̄ Counsil (KSCC)

1.	 Ghāmôgô cô̌tô̄ hǒ aphû̄hò̄ Federal Democracy htǐghāplô̄pû 
nu, Karenni sǔlè ̌dò̌ htǐghāphûli kû̌tara bā maiāi plô̄rû wa 
htǐghā ètaōcǎdǎbè̄, bā akhè̄i rò̄hò̌iplô̄ru wa htǐghā 
èhtǒcālāklǒ dò̌ mahò̄ htǐghā ètamālò, taǔipè̄i, 
tacirò̄tamô̌takhò̌ thaka ètǒèra wa hǒ nākhǐ nu. Bā ānîd̄û̌ 
manîd̄û̌, āghata maghatarû wa htǐghā ètadû̄hò̄lè̄hò̄ nākhǐ. 
Tanîd̄û̌nîḡhè dò̌ taōmoōtè̄ ô taōlû̌ōlò nākhǐ nu Karenni 
tadotasò̄ counsil (KSCC) nu è aphû̄hò̄ thòdò̌ èpûèkha hojô 
jè(̌5) klè nu. 

(a)	 Tahò̄dědō ô Karreni htǐghākû̌ èpû

(b)	Pra mahtǐghā taǔipè̄i pātī(party) èpû

(c)	 Karenni pramahò̄ tamālò èpû

(d)	Polophûthāèpû, dô̌phûghāphû tanîd̄û̌ èpû dò̌ tahò̄dědō 
taphîtama èpû.

(e)	 Èpûèkha èbāsèwa mǎmū èpû toō

Taǔipè̄i Ètanālai, Ta Atû̄i

2.	 Taǔi htǐghā ètanālai dò̌ ta atû̄i mè̄ thakajô

(a)	 Bā lalòteja hgǐthā tamālòdû̄ 2008.

(b)	Klǐphû athāphā htǐghā taǔipè̄i dò̌ takhǒra tathāphā 
taǔipè̄i bā ghutūjalô.

(c)	 Bā khèhò̄ taǔipè̄i htǐghā tamālòdû̄ èthǎ.

(d)	Bā mahò̄ htǐghā wa Federal Democracy htǐghāplô̄pû.

Tanāthunālai

3.	 Ghāmô̄dû̄ htǐghā tadotasò̄ council (KSCC) ètanāthu nāla mè̄ 
hajô.

(a)	 Htǐghāphû ô Karenni htǐghākû̌ nu toō, bā nîd̄û̌nîḡhèrû dò̌ 
aphû̄hò̄ ghāmô̄dû̄ Cǒjā dò̌ bā ǔipè̄i plô̄rû wa htǐghā.

(b)	Mathaka tagè̄dû̌bèďû̌ rûwa taǔi htǐghā cô ō nu, pra mahò̄ 
ghāmô̄dû̄ tamālò, taǔipè̄i, tacirò̄ tamô̌takhò̌ èpûèkha toō 
numè̄ èbālòdolòsò̄, lòîrû tathîjǎ wa tadohò̄sò̄kò̌ mathaka 
htǐghā tamālò dû̄ cô ōhò̄ nu.

(c)	 Mathaka htǐghā taǔipè̄i tamālòdû̄ cô htû̌hò̄ wa 
ètǒthû̄bāthò hǒ kû̌tara nu, ô Karenni htǐghāmô̄dû̄kû̌ pra 
èpûèkha kû̌tamô̄, bā lòtakārû wa talòteplô̄ thājè dò̌ 
lòîkhû̄ î-ǎrû.

(d)	Mathaka klǐphû tathāphā htǐghā mèri, ta èkhǒra 
ètathāphā htǐghā mèri, cô tūsǔtūlèǰa nu, htǐghāphû 
thǎghāla bā pāplô̄lô  ô tahò̄dědō èkû̌. 

Ghāmô̄dû̄ Tadotasò̄ Council (KSCC) Ètamālò Ègô̄

4.	 Karenni htǐghāmô̄dû̄ tadotasò̄ èpû (KSCC) ètamālò ègô̄ mè̄ 
thakajô.

(a)	 Bā mahò̄ Federal Democracy htǐghā plô̄pû.

(b)	Bā mahò̄ taǔipè̄i, htǐghā tamālò dò̌ tacirò̄ tamô̌tarò̄ ô 
taōlǔōlò èkû̌ thaka hǒlāklô̌ ō nu.	

(c)	 Htǐghāplô̄pû ètaǔipè̄i mè̄ èbā ōbā ô ghāmô̄dû̄ htǐghā 
Federal unit ècuděkû̌.

(d)	Bā mahò̄ ghāmô̄dû̄ nākhǐ htǐghā taǔipè̄i tamālòdû̄.

(e)	 Hǒ khèhò̄ ghāmô̄dû̄ htǐghā tamālòdû̄ nu, prakhè ō pra 
100 mè̄ mǎmū bāpā pra 30.

(f)	 Hǒ khèlò ghāmôgô ètamālò, ètaǔipè̄i, tacirò̄ tamô̌tarò̄ nu 
bā kè̄dû̄kè̄si wa sǔlè,̌ tajūtana, mǎmūmakhǒ dò̌ taōjulò 
kò̌htā èmôgô haō. Bā khèlòwa taādû̌madû̌ èkû̌.

(g)	Karenni tadotasò̄ èpû(KSCC) numè̄ ètaǔipè̄i htò̄lô̌ ghutū 
ha hǒ mahò̄ môpě Federal htǐghāplô̄pû dò̌ tahò̄dědō 
èmôgô hajô nu. 

Ghāmô̄dû̄ Htǐghā Tadotasò̄ Council (KSCC) Èbuèrě

5.	 Karenni ghāmô̄dû̄ htǐghā tadotasò̄ èpû(KSCC) èbuèrě mè̄ 
thakajô.

(a)	 Èbā ghuōjōthî ô htǐghā phûli èlākhû̄.

(b)	Èbā ô̌bājabāi htǐghāphûli, ètaǔipè̄i, èsǔèlè,̌ ètajūtana, 
ōwa mǎmūmakhǒ, ōwa pra èri dò̌ pralòhtǐlòtò̄ kû̌tagā.

(c)	 Bā lûgû htǐghāphûli ètanîb̄ā ghālī dò̌ èta èle èbridû̄ wa 
lāklǒ ô tajabā èkû̌.

(d)	Bā lûgû dò̌ ladû̄lajò̄ pra kòjò̌ kû̌tamô̄ èhtô̌cālaklǒ dò̌ 
èbuèrě nu.

(e)	 Bā ladû̄lajò̄i htǐghāphûli ètanîd̄û̌nîḡhè dò̌ ta āghata 
maghata, dò̌ taladû̄ hǒ lāklǒ.

Ghāmô̄ Htǐghā Tadotasò̄ Council (KSCC) Tara dò̌ Tara Nākhǐ 
Ta Adōlò Ètagò̄ tablò.

6.	 Pra tara dò̌ tara ha èpā ô ghāmô̄dû̄ htǐghā tadotasò̄ èpûèkǎ 
nākhǐ, ta ādō āpā wa pra tara dò̌ tara ha èpā ô ghāmô̄dû̄ 
htǐghā tadotasò̄ counsil(KSCC) nākhǐ tagò̄tablò mè̄ thakajô.

(a)	 Èbāmè̄ pra ha èthòpā ô htǐghā ètaphitama dò̌ èthòjū 
htôkhû̄ htô-ǎ wa htǐghā tadû̄hò̄ lè̄hò̄ nākhǐ.

(b)	Èbāmè̄ pra ha è amò̌khò̄idā dò̌ èkhò̄blû̄ ta èpûèkha 
tagāgā tara nu.

(c)	 (1) Èlèblû̄ ta èpûèkha nu, èbāthîjǎi lòtīlòserû tanāthunāla 
èrièkè ̌dò̌ èma lòtīlòse blû̄dā èpûèkha nākhǐ. Èthǒmè̄ 
èpûèkha èdû̄èprā haōmè̄ committee èpûkǎ tarara nu. 

	 (2)	Èbasèwa thāmè̌ǧhǎ (သမ္မမဂ), phûthāplolo èpûèkha, dò̌̌ 
htǐghāphû èpûèkha, mǎmū èpûèkha èkû̌ tarara doānî 
èbā nît̄a ta āmò̌khò̄i èblû̄ wa pra èpûèkha toō nu. 

(d)	Htǐphûghāphû èpûèkha èkǎ tarara pā ô ghāmô̄dû̄ htǐghā 
tadotasò̄ èpû (KSCC) èkǎ tarara numè̄, èbāmè̄ pra ha 
èhtô̌khû̄ htô-ǎ dò̌ magè̄ thǒputhǒbrā tahò̄dědō klǐphû 
tathāphā taǔipè̄i doānî èkû pābā dānō. 

(e)	 Pra ha èlènublû̄ ta èpûèkha tarara numè̄, èbāmè̄ pra ha è 
āplô̄maplô̄ klǐphû council wa taǔipè̄i mèri, tasetape mèri, 
tadû̄jò̄bò̄trô̌ nākhǐ mèri nu haō.

(f)	 Hǒ aphûhò̄ council (KSCC) numè̄ èpûèkha ōdû̄ōsi dò̌ 
èmabèȟò̄ dā taphitama thakatè, hǒbā arèla dò̌ āpālòrû 
ècǎ, hǒ ādō dò̌ aphûhò̄ thakatèm̌è̄ èbā lèǩhò̄ kèhò̄.

Ta aphû̄hò̄ Karenni Htǐghā Tadotasò̄ Council(KSCC) 

7.	 Karenni htǐghā tadotasò̄ ènākhǐ hǒbā aphû̄hò̄ (KSCC) 
èpûèkha wa pra (17) ra thakajô.

(a)	 Bǎ ghòtòklǐphû athāphā hô̌ taǔipè̄i haō èkhī nu, pra ma 
tahò̄dědō èpû èkǎ èblû̄ pra kòjò̌ (4)ra.

(b)	Pra ma taǔipè̄i nākhǐ pātī(party) èpûèkǎ ghi(2) ra.

(c)	 Ghāmô̄dû̄ pra mahò̄ tamālò dû̄èpûèkǎ thǔ(3) ra.

(d)	Polophûthā èpû, dô̌phûghāphû èpû, prama tahò̄dědō èpû 
pra thǔthû(6).

(e)	 Mǎmūèpûèkǎ èblû̄ (2)ra, kû̌takî èlòte pra sǐ dò̌ ně(17) ra 
nu.

Ta arû̄hò̄ Karenni htǐghā ètadotasò̄ council(KSCC)

8.	 (a) Thaka tamālò ně(7) mô̄ tamô̄ ō nu hǒ arû̄hò̄ htǐghāèblû̄ 
numè̄, ô ta èpûèkha kû̌ mèri, tahò̄dědō èpûèkha kû̌ mèri, 
ètagò̄tablò ōbèȟò̄ wa tamālò ō ètě doāni, îlò èmièkhǎ dò̌ 
hǒîlò èmièkhǎ tara nu, taplākhǎnǎ èhtû̌hò̄ htô̌wa 
committee èpûèkha tara.

	 (b) Pra ha èpāhtô̌ wa ghāmô̄dû̄ htǐghā ètadotasò̄ èkû̌ toō nu 
èbā arû̄hò̄ èkhû̄dû̄ ta(1) ra, èkhû̄dû̄ èlò̄la ta(1) ra, 
èpûèkha ètadotasò̄ ta(1) ra dò̌ èpûèkha èkhǒ thǔ(3) ra, 
kû̌takîmè̄ ně(7) ra wa taōhu èmè.̌  

9. 	 (a) Ghāmô̄dû̄ htǐghā tadotasò̄ council numè̄ èbā apārû 
taphitama.

	 (b) Prama tama èkhû̄su epû mè̄ ètama ō thakajô:

(1) Èbā ma tama ô tatētamò èkû̌, bā kēplā dò̌ bā îkhû̄î-ǎ 
takētaplā haō.

(2) Ô taphîtama èkû̌, bā ghegērili talògû̄lòprô dò̌ bā ǒ 
thîprā thajahtǐ haō.

(3) Bā ō thǒprā ō cô thaka hǒdû̄ tara nu.

(4) Bā khǎbò thèdè tamālò èbāsèwa taōcô dò̌ takhadû̄ 
tamālò toō nu haō.

(5) Prama tama toō èmôgô nu bā dôhò̄sò̄kò̌ thèdè 
tarobātōto ha èkè ̌htǐghā ma brîsî ̌tanîd̄û̌rû nu haō. 

(6) Ô taphîtama èkû̌, bā mahò̄ thèdè talòjīlòphè ̌dò̌ 
taghūtaghè haō.

Ghāmô̄dû̄ Htǐghā Tadotasò̄ Council(KSCC) Ètaphîtama.

10.	Ghāmô̄dû̄ tadotasò̄ council(KSCC) numè̄ èbā ma htû̌hò̄ kèhò̄ 
taphîtama hajô toō.

(a) Ta èpûèkha ô htǐghākû̌ hajô kû̌tapû numè̄, èbā magè̄makû̌ 
dò̌ îkhû̄î-ǎ plô̄lôrû wa taphîtama èbāsèwa ghāmôgô ta 
ādō āghènè dò̌ ta āphû̄hò̄ Federal htǐghāplô̄pû nākhǐ 
klèklò̌ nākhǐ. 

(b) Bā āphû̄hò̄ ghāmô̄dû̄ taǔipè̄i council. 

(c) Ghāmô̄dû̄ taǔipè̄i nākhǐ lòdolòsò̄ dò̌ arè klèklò̌ wa hǒbā 
ma taǔipè̄i, tadû̄hò̄lè̄hò̄, ta-ā tama htǐghāphûli toō, 
tarò̄hò̌dò̌i dò̌ tabītagla nākhǐ.

(d) Bā lòdolòsò̄ dò̌ îkhû̄ ī-ǎrû wa ghāmôgô èkhī nu ô 
htǐghākhû̌ èlôbā numè̄ bā āphû̄hò̄ tamagè̄ makû̌ 
committee.

(e) Èbā kè̄i dò̌ athûapò̄i pra mahò̄ tamālò èpû, taǔipè̄i èpû, 
tacîrò̄ tamô̌tarò̄ èpû ô ghāmôgô èkhī nu.

(f) Sǔlè ̌tanîd̄û̌nîḡhè ètàdotasò̄ council (NUCC), bā 
pôklèpôklò̌ dò̌ maplô̄ tanîd̄û̌nîḡhè cǒjā(NUG) wa htǐghā 
taōlû̌ōlò dò̌ taǔipè̄i nākhǐ nu. 

(g) Ta alè̄akhlè̄ èkhīèglò dò̌ tamahò̄ Federal èkhīèglò èkû̌, bā 
prò̄û̄nā ghāmô̄dû̄ nākhǐ taǔipè̄i tamālòdû̄ èklè èklò̌ dò̌ 
èkrǒ thaka èlôbā nu. 

(h) Ta alè̄akhlè̄ èkhīèglò èkû̌ bā mahò̄ dò̌ khèlòû̄nā, taǔipè̄i 
tamālò toō.

(i) Pra èpûèkha tapû dò̌ tapû èta lòtelònǎ bā ō doanî 
prûleprûjō nîn̄ārûkhò̌.

(j) Ghāmô̄dû̄ tacîrò̄ tamô̌ jûdû̄ dò̌ tacîrò̄ tamô̌khû̄dû̄ nākhǐ, 
ghāmô̄dû̄ tadotasò̄ council(KSCC) bā lòdolòsò̄ dò̌ arû̄hò̄ 
htǐghāphûli nākhǐ.

(k) Ghāmô̄dû̄ tadotasò̄ council mè̄ èbā lòdolòsò̄ dò̌ îkhû̄ î-ǎrû 
wa ta aghûhò̄ tacîrò̄ tamô̌jû tatò̄ htô̌ tatò̄.

(l) Ghāmô̄dû̄ kû̌ tarò̄hò̌dò̌i dò̌ tabītagla nākhǐ, pra pō 
thîlûthînǎ èpuèkha bā athûapòi rû.

(m) Karennni htǐghā kû̌ ta èpûèkha kû̌tamô̄ bālòdo lòsò̄ dò̌ 
malò̄glòrû wa ghāmôgô ta ādōaghè̄nè dò̌ ètromo depe bā 
ma taphîtama èrièkhè.̌

(n) Mathaka ghāmô̄dû̄ tadotasò̄ council cô mabèȟò̄ dā 
ètaphîtama nu, bā mahop èjûdû̄ ô ghāmôgô ètǒba 
taglòglò nu.

(o) Sǔlè ̌tanîd̄û̌nîḡhè tadotasò̄ council dò̌ htǐghā tanîd̄û̌nîḡhè 
cǒjā(NUG) nākhǐ, bā arû̄hò̄ pra matama toō.

(p) Mathaka klǐphû thāphā taǔipè̄i dò̌ prathāphā taǔipè̄i cô 
ghutūja nu bā îkhû̄ î-ǎ htǐghāphû dò̌ matahò̄dmaědō kû̌ 
tarawa. 

(q) Bā aphû̄hò̄ tamagè̄makû̌ wa tathîjǎ èpûèkha ha elôbā wa 
ghāmô̄dû̄ tadotasò̄ council nākhǐnu.

(r) Pra ha hǒ htô̌lènā rûkhò̌ ô sǔlè ̌tanîd̄û̌nîḡhè tadotasò̄ 
council (NUCC) numè̄ri, sub-commitee ha èthācǔwa rû 
nu toō(JCC) mèri, sǔlèťanîd̄û̌nîḡhè cǒja (NUG) nu  mè̄ri, 
èlôbā doanî bā kalènā ô ghāmô̄dû̄ tadotasò̄(KSCC) jû khû̄ 
dò̌ lòdolòsò̄ râ wa htǐghā èrièkè.̌

(s) Sǔlèťanîd̄û̌nîḡhè tadotasò̄ council (NUCC) mèri, sub-
committee ha èbāsèwarû nu toō (JCC) mèri, pra ha hǒ 
thô̄nîn̄ā rûkhò̌ nu toō, èrièkè ̌bā ō tagāgā doāni hǒ bā 
alè̄thǎ pra kòjò̌ haōmè̄ hǒ kagethǎ nu èbā marûkhò̌.

(t) Èbā khèlò tamālò, tamadò̌, taphîtama lāklǒ, dò̌ taphîtama 
èkleèklò̌ èkrǒ lè thakatè nu bā manāi lô wa ghāmô̄dû̄ 
tadotasò̄ council jû ènākhǐ nu.

Hǒthô̄ Lènuwa Karenni Tadotasò̄ Council Èblû̄ Mèbû Ècô̌ 
Numaja Sǔlè ̌Tanîd̄û̌ nîḡhè Cǒjā Èdû̄prā Tama Toō Nākhǐ 
Taprû̄lejō

11. Èlè nu maja hǒdû̄ hǒprā ô sǔlèťanîd̄û̌nîḡhè cǒjā (NUG) 
ècuděkû̌ nu toō nākhǐ mè̄ thakajô.

(a) Èbā ma bèȟò̄bòlò taphîtama ha sǔlèťanîd̄û̌nîḡhè cǒjā 
(NUG) îlònā nu toō.

(b) Hǒ mahò̄ taphîtama tatò̄ dò̌ tatò̄ numè̄ bā mathîjǎ wa 
Karenni ghāmô̄dû̄ taǔipè̄i council dò̌ phînîb̄ā ta îkhû̄ î-ǎ. 

(c) Lèhò̄ dò̌ î tathû̄tathò̌ dò̌ taîkhû̄ î-ǎ ô èbāsèwa tamagū āsū 
nu toō ô Karenni taǔipè̄i council ètalòteplô̄ kû̌, mè̄bû 
èbāsèwa talò̄glò tagāgā nu, thaka Karenni taǔipè̄i numè̄ 
pra kòjò̌ ha è pā ô Karenni taǔipè̄i council èpûkû̌ nu toō 
bā malò̄glò to tara. 

Karenni Tadotasò̄ Council (KSCC) Plèľè Wa Èblû̄ ô 
Sǔlèťanîd̄û̌nîḡhè Tadotasò̄ Council (NUCC) Mèri, Èpûèkha 
Ha Sub-committee JCC Nu Mèri, Ètaphîtama bā Ōja Wanu 
Toō Nākhǐ Mè̄ Thakajô.

12.	Pra ha èma taphîtama ô sǔlèťanîd̄û̌nîḡhè tadotasò̄ council 
(NUCC) dò̌ sub-committee ha èbāsè wa NUCC nu toō mèri, 
ènākhǐmè̄ thakajô.

(a) Pra ha èlèmaja htô̌ taphîtama ô sǔlèťanîd̄û̌nîḡhè tadotasò̄ 
council dò̌ sub-committee ha èbāsè wa NUCC nu toōō mè̄ 
èbā ma bèȟò̄bòlò ètama dò̌ èbāmathîjǎ thājè Karenni 
ghāmô̄dû̄ tadotasò̄ council.

(b) Èlôbā wa hǒ ma thācǔplô̄ Karenni ghāmô̄dû̄ tadotasò̄ 
council bā ō numè̄ èbā mathîjǎi wa ghāmô̄dû̄ tadotasò̄ 
council, mathaka ècô lèhò̄dā talòteplô̄ nu.

(c) È lèhò̄dā ô Karenni ghāmô̄dû̄ tadotasò̄ council ètalòteplô̄ 
sû̌, mèbû talò̄glò numè̄ èbāsèwa rû haō. 

II GLÒDÛ̄

TAǓIPÈ̄I HTǏGHĀ ÈKLÈ ÈKLÒ̌ 
(Road Map)

Ta Ādōāghè̄nè Taǔipè̄i Htǐghā Èklè Èklò̌

13.	Karenni Ghāmô̄dû̄ èkû̌nu hǒbā arè dò̌ mahò̄ taǔipè̄i htǐghā 
èklè èklò̌ thakajô.

(a) Ta èpû èkha ha èthācǔwa ghāmô̄dû̄ (Stateholder) nu 
toōmè̄ bā āplô̄maplô̄rû ô tanîd̄û̌nîḡhè èkû̌.

(b) Bā ma taphîtama thelethācǔ wa sǔlèťanîd̄û̌nîḡhè tadotasò̄ 
cǒjā(NUG) dò̌ taèpûèkha ha pra ma tahò̄dědō èpûdò̌ pra 
ma htǐghā nākhǐ èpû toō. 

(c) Ghāmô̄dû̄ tadotasò̄ council èdû̄èprā ̄toō mè̄, èbā khèhò̄ 
ghāmôgô ta ādōaghè̄nè ètamālò dò̌ bā ma talò̄glò.

(d) Htô̌ dokè̄u, Karenni ghāmô̄dû̄ tadotasò̄ council dò̌ pra 
èpûèkha kû̌tagā bā ma talòteplô̄dû̄ dò̌ bā macèmaglô 
talò̄glò wa ghāmô̄dû̄ ta ādō-āghè̄nè ècè hanu.

(e) Ta arû̄hò̄ Karenni ghāmô̄dû̄ tadotasò̄ council èthǎ ō bǎnǔ. 

(d) Bā aphû̄hò̄ thò̌dò̌ ghāmôgô ghāmô̄dû̄ taǔipè̄i council.

(g) Hǒ mathîjǎi htǐghāphû wa ghāmôgô ta adōaghè̄nè dò̌ 
taphîtama tatò̄ htô̌ tatò̄ èrièkè.̌

(h) Bāma û̄nā thò̄dò̌ taālè̄ ākhlè èkhī èglò ètaphîtama tatò̄ 
htô̌ tatò̄ nākhǐ.

(i) Mathaka hǒcô mahò̄ Federal htǐghāplô̄pû nu, bā prò̄rûthǎ 
Karenni htǐghā nākhǐ tamālòdû̄ wa talò̄glò èkû̌.

III GLÒDÛ̄

KARENNI HTǏGHĀ ÈTAŌGHĀLĪ

Karenni Èdô̌khû̄dô̄kǎ Dò̌ Taōghāli

14.	Karenni ghāmô̄dû̄ èhtǐghā ha taōghālī numè̄ èlè̄ ègû bětè dò̌ 
sèhtǐrili mè̄ èō thakate hǒbā manāilô. Dô̌ lǎkû̌ èrī nu, 
htǐghāmè̄ hǒ āpā wa lǐ(4) ghā. Kāntarǎwādī, Kyèphǒgyǐ, 
Bòlakhè dò̌ Mǒebyè. Hǒ akû̌htǔthǎ ghā hanu lǐ(4) ghā dò̌ 
èkèwa Federal htǐghāplô̄pû èkǎ, ghāmô̄dû̄ taghā ha Karenni 
nu. 

Ta Apālò Taǔipè̄i

15.	Ghāmôgô èkhī èglò hajô nu, taphîtama èdû̄dǎlǒ mè̄ èō thǔ(3) 
gā. Htǐghā tamālò, taǔipè̄i dò̌ tacîrò̄ tamô̌tarò̄. Hajô thǔ(3) 
gā mè̄ ô ghāmôgô ta ādōaghè̄nè èkhī ènarûkhò̌ mè̄ tararǎ 
èōito èphǔèthere. Mè̄bû tagā dò̌ tagā èlòdoisò̄irû wa taǔipè̄i 
èklè èklò̌ nu.

IV GLÒDÛ̄

GHĀMÔGÔ ÈKHĪÈGLÒ, 
TAPHÎTAMA ÈBĀSÈWA 
HTǏPHÛGHĀPHÛ ÈTABĀNÎB̄Ā 
ÈNĀKHǏ TOŌ MǍMŪ DÒ̌ PIDÔPIGĀ 
NAĀKHǏ TABĀNÎB̄Ā.

16.	(a) Kè̄dû̄kè̄si wa makhǒ thālè, mǎmū thālè bā do haō. 
Taǔipè̄i, tamahò̄ tamālò èkû̌, tamahò̄ tacîrò̄ tamô̌tarò̄ èkû̌ 
mǎmūbābā, makhǒbābā pra ègò̄èblò toō bā pālô ô 
tadolò̄glò èkû̌.

	 (b) Mathaka mǎmū côpā bā ô tamahò̄ taǔipè̄i, ta-ātama 
nākhǐ, tathîghuthîjǎ, tamaghû̄ maāgha, tadû̄hò̄lè̄hò̄ dò̌ 
taritakè ̌èhǒra kû̌tagā taphîtama nu, bā prò̄û̄nā èkrǒ dò̌ 
èklè èklò̌ nākhǐ.

	 (c) Bā îkhû̄ î-ǎ thǎ mǎmū ha èkhò̄bā tamademalû̌ ô ghā ōhû 
tasetape ègholā nu toō, ha èbāsèwa èthû̄èthò khò̄bā 
numè̄ri, ènādû̄ khò̄bā numè̄ri nu. 

Ta Èbāsèwa Polophûthā Ètabānîb̄ā Èta Ādōāghè̄nè

17.	(a) Taritakè ̌èbāsèwa polophûthā mèri, taātama, ta apô̄āgha 
dò̌ htô̌cālāklǒ mè̄ri hǐ mahò̄ tamālò dò̌ talò̄glò numè̄ 
polophûthā bā pāpā.

	 (b) Polophûthā tadû̄hò̄lè̄hò̄ nākhǐ nu, cǒjā bā apālò rû̌mô̄plô̄ 
dò̌ anāi wanu. 

	 (c) Hǒmahò̄ tathîjǎ, taōbaōgrò, ta apô-āgha dò̌ taǔipè̄i numè̄ 
hǒ bā bè̄nu nāthu û̄nālô polophûthā nākhǐ. 

	 (d) Taphitama èbāsèwa polophûthā nākhǐ nu, hǒbā aphûhò̄ 
polophûthā committee.



16 TA APHÛ̄HÒ̄ KARENNI 
TADOTASÒ̄ COUNCIL

Tamagè̄makû̌ Wa Taōpò̄ōsǎ Dò̌ Sarē Tasetape Èta 
Ādōāghè̄nè.

18.	(a) Pra sarē tasetape nākhǐ èlôbā tamagè̄makû̌ wa lā-ā lāǒ, 
taōbaōgrò, tathîjǎ dò̌ taōbī ōgla nākhǐ, bā ajālò û̄nā.

	 (b) Èbāsèwa htô̌lòthǎ dô̌phò̌ nākhǐ taādō āghè̄nè nu, bādosò̄ 
wa sǔlè ̌tanîd̄û̌nîḡhè cǒjā (NUG) haōmè̄ htǐghākhlô̌ ha 
hǒnîb̄ā dā tamagè̄ nu toō, mathaka hǒcô akû̌plô̄htǔ û̄nā 
tetakīkû, rû̌htǎ dò̌ tamagè̄ wa tathîjǎ nu. 

	 (c) Èbāsèwa thû̄tho khò̄bā mèri, nādû̄ khò̄bā mèri èlôbā 
taāsu ālè ̌dò̌ tamagè̄ makû̌ thakatè nu bā akû̌ ghāmô̄dû̄ 
tadotasò̄ council ètaîkhû̄ î-ǎ dò̌ tahtūlò mālò nu.

	 (d) Mathaka pra sarē tasetape toō cônîb̄ā bèȟò̄bòlò tamagè̄ 
nu, bā kè̄la dò̌ ārèla û̄nā klèklò̌, tamagè̄ wa tathîjǎ dò̌ 
ôlākhû̄ toō ètadotasò̄ dò̌ tamagemalè toō.

Ghāmô̄dû̄ Tathîjǎ Ètaādōghè̄nè

19. (a) Mathaka pigā cô sūpā wa tathîjǎ haō nu, māsūmalè dò̌ 
dothîjǎ bā pra èpûèkha kû̌tara wa ha èbāsèwa tathîjǎ nu 
dò̌ khèhò̄ tamālò cè ô ghāmôgô nākhǐ ta ādō-āghè̄nè.

	 (b)	Ghāmôgô tamalò èkhīnu Karenni ètamālǒ mè̄ èbāma wa 
hǒ jōghāli dokè̄u ènōkò̌ ma htihtǔ wa jō èkhōra (Mother 
Tongue Based Multilingual Education (MTB-MLE) )

	 (c) Tamālǒ mè̄ èbā nîd̄û̌wa tabānîb̄ā hǒ kû̌tara nākhǐ dò̌ 
Federal Democracy ètamālǒ.

	 (d) Hǒbò̌hò̄ htǐghāsǔlè ̌tamālǒ mèri, tara dò̌ tara hǒ bò̌hò̄to 
hǒ tamālǒ mèri tamadēdò̌ bā ō thèdè haō.

	 (e) 	Mathaka sǔlè ̌lejō, cèbǒcèlā, htô̌cālāklǒ, dò̌ dô̌lǎkû̌ 
taritakè ̌bā lûmaja haōnu, bā akhè̄imai sǔlè ̌kû̌tamô̄ ta.

	 (f) 	Tamālǒ tathîjǎ mè̄ èbā îkhû̄ î-ǎ dò̌ magè̄makû̌ wa 
hǒmahò̄ Federal Democracy htǐghāplô̄pû ètaōkûōnò 
nākhǐnu. 

	 (g) 	Ghāmôgô èkhī, htǐghāphûli tahò̄dědō èpûèkha toō 
ètamalǒ mèri, CDM sōrā toō ètamālǒ mèri, tamadēdò̌ bā 
ō narûkhò̌ dǎgā haō.

	 (h)	Ghāmôgô ètamalǒ ha ghāmô̄dû̄ tathîjǎ èpû khèlò dò̌ anāi, 
htǐghāphû tahò̄dědō èpû tamālǒ mahò̄ dò̌ anāi tamalǒ nu 
toō mè̄ èbānîd̄û̌ lô tara wa Federal htǐhgāplô̄pû mahò̄ 
tamalǒ èklè èklò̌ nu. 

	 (i)	 Ghāmôgô èkhī, ghāmô̄dû̄ dò̌ htǐghāphû tahò̄dědō toō 
ètamalǒ èkǎ èlôbā htǐghākhlô̌ ètamagè̄makû̌ numè̄, èbā 
mathîjǎ dò̌ dosò̄ bā wa dô̌lòphò̌kû̌ taphitama tagā 
èpûèkha nu. 

	 (j)	 Ghāmôgô tamalǒ èkhī, pigā ha èsǔlè ̌ō ô htǐghākû̌ haō 
toō nākhǐ, bā madēdò̌ ètamālǒ dò̌ èbāmalǒ ōlû̌ōlòbā. 

	 (k)	Ghāmô̄dû̄ èkû̌, tamalǒ tathîjǎkû̌ tamô̄ mè̄ èbā lòmathîjǎ 
dò̌ nîd̄û̌rû wa tamālǒ kû̌tagā.

	 (l)	 Kjò̌̌thǎphû mèri, Sôphǒsōrā mèri èthojū aphû̄̄hò̄̄ thaka 
Thamè̌ǧhǎ (သမ္မမဂ) èpūèkha numè̄ ̄tamadēdò̌̌ bā ō. 

	 (m)	Pra pāgû tahò̄dědō èpûèkha èkǎ, èthòjū kè̄la môpè ̌ta 
thîghûthîjǎ mè̄ tamadēdò̌ bā ō haō. 

20.	(a) Ghâmôgô èkhī, thaka hǒ cô ākhè̄āmo dû̄khlô̌ prasuprasǎ 
nu, bā dobāsò̄bā pra akhè̄ prasǎ èpûèkha sû̌tamô̄ wa 
taritakè ̌dò̌ thaka ta ādōāghè̄nè ō ètě nu bā mabèȟò̄bòlò 
taphîtama. 

	 (b) 	Tahò̄dědō èkhīèglò mopěnu, htǐghāphû nākhǐ èlôbā ta 
akhè̄ba dò̌ ranaû̄nā taōba ōgrò nākhǐ nu, bā lòdo 
bāsò̄bārû kû̌tapû.

	 (c) 	Prama taōba-ōgrò taphîtama èkǎ, ègò̄èblòkhlô̌ toōmè̄ 
anāi ètathîghûthîjǎ dò̌ akhè̄ wa htǐphû ghāphû.

	 (d) 	Macēmaglô prama taōba-ōgrò tama toō ètaphîtama wa 
lǎpulǎkā nākhǐ. 

	 (e) 	Āplô̄maplô̄ wa htǐghā khlô̌ èpûèkha nu toō dò̌ 
mataphîtama èbāsèwa tamadēdò̌ tasǎ dò̌ taākhè̄ba tasǎ.

	 (f) 	Amò̌khò̄i prama taōbaōgrò taphîtama toō nākhǐ wa 
taōbīōgla dò̌ tabājôbā nā.

	 (g) 	Tamālǒcè èkò̄htî dò̄ college tamalǒcè tatò dò̌ tatò̄ nàkiǐ 
bā khèlò prò̄lòû̄nā gûwa taîtathîghuthîjǎ taōbāōgrò ô 
kjò̌kû̌ ètaphîtama nākhǐ.

Htîghāphû Tahò̄dědō Klǐphû Uipè̄ita Civil Disobedience 
Movement (CDM) èkǎ Prama Cǒjātama Nākhī Taādōāghè̄nè.

21.	(a) Prama tahò̄dědōkǎ prama cǒjātama lènu (CDM) toō nākhǐ 
kè̄wa  ètaphîtama ègò̄èblò, èdēèlǎ dò̌ taphîtama èrikû̌ 
dokè̄u hǒrû anā thǎnāwa taphîtama thakatè nu, bā 
malònā taādōāghè̄nè wa ènākhǐrûkhò̌.

	 (b) (CDM) prama cǒjātama toō nākhǐ bādō āghè̄nè û̄nālô 
tamagè̄makû̌ dò̌ lǎpulǎkā.

	 (c) Malò tamagè̄makû̌ nakhǐ wa cèbǒcèlā tamanāi.
	 (d) Bā malònāilô tara dò̌ tara CDM toō ètaphîtama èrièkè ̌dò̄ 

tǒlalòthǎ ētaphîtama thakatènu malònāi lô.
	 (e) Ghāmôgô êkû̌ prama cǒjātama(CDM) toō, èsūèpa wa 

nūkālǎkā betè, dò̌ hǒtǒ magè̄thǎ thakatè nu, bāmalòlô 
taādōāghè̄nè.

Sǔlè ̌Ōsiphû Nu Toō Nākhǐ Taādōāghè̄nè

22.	(a) Hǒ tholě bābā, èbā akhè̄i èleèjō, etaōcǎdǎbè̄, htô̌cālāklǒ, 
cèbǒcèlā ô taōlû̌ōlò èkû̌, tamadēdò̌ bā ō dǎgā haō.

	 (b) Bā ladû̄lahtû̌ sǔlè ̌ō sighû nu toō ètathòjū pāgû ô taǔipè̄i 
htǐghā tama èkû̌nu.

	 (c)	 Ghāmô̄dû̄ tadotasò̄ council mè̄ èbā dīli lîȟò̄phlǒhò̄ 
sǔlèďû̄ dò̌ sǔlèp̌hû ô htǐghākû̌ ètabānîb̄ā dò̌ etaōbīōgla 
ètamālò toō.

Takhò̄bā Tamademalû̌ Sǔlè ̌Dò̌ Bā Prò̄thǎ Thakatè 
Ètaādōāghè̄nè

23.	(a) Takhò̄bā tamademalû̌ sǔlè ̌bā ōhò̄ doanî bā malònāi wa 
cèbǒcèlā dò̌ awala ghata wa tahtû̌hò̄ nācè̄ ô dô̌lòphò̌kû̌. 
Htô̌dokè̄u arèla praèpûèkha toō wa thǎthī dò̌ dolòsò̄ sūrû 
wa tarītakè.̌

	 (b) Ghāmôgô èkhī takhò̄bā tamademalû̌ sǔlè ̌dò ̌htǐghāphûli bā 
ōhò̄ doānî hǒtǒ dû̌thû̄ dû̌thò thǎ thakatè bā malô 
taādōāghè̄nè wa ta nîd̄û̌nîḡhè Traditional (justice) ènākhǐ. 

Pra Rèdā-āthî Haō Dò̌ Mô̄prāphǎprā Nākhǐ Taādōāghè̄nè.

24.	Bā mahò̄bā prarèdā āthî haō dò̌ mô̄prā phǎprā toō nākhǐ 
tamagè̄makû̌ bāō thakatè nākhǐ ta ādō āghè̄nè.

V GLÒDÛ̄

GHĀMÔGÔ TAǓIPÈ̄I 
KARENNI HTǏGHĀ

Ghāmô̄dû̄ Ètaǔipè̄i Ōkèhò̄ Tô̄ ô Watè?

25.	Ghāmôgô ghāmô̄dû̄ ta adōaghè̄nè èkû̌, hǒ adōwa htǐghā 
èlè̄ègû dò̌ sèhtǐrili khǒmūkhǒlǒ dokè̄u hǒ apālò htǐghā wa 
(4)ghā. Kantarǎwadī, Kjèp̌hǒghǐ, Bòlakhè dò̌ Mǒebyè dò̌ 
sǔlè ̌ōbûhtî wa Karenni htǐghā nu toō, hǒ bā aphû̄hò̄ wa 
Karenni ghāmô̄dû̄. Ènāmè̄ èpā gû ô Federal htǐghāplô̄pû 
èkû̌ nu.

Taǔipè̄i Nākhǐ Taāpālò Htǐghā

26.	Ghāmôgô èkhīèglò nu bā apālò taǔipè̄i htǐghā wa (4)ghā dò̌ 
aphû̄hò̄ taǔipè̄i èpû depe (4)pû.

Wemô̄dû̄ Ètaǔipè̄i

27.	Ghāmogô èkhīèglò hajô nu bā apālò wemô̄dû̄ wa (19) we. 
Wemô̄dû̄ taǔipè̄i nānākhǐ, pramahò̄ tadědō èpûèkha 
apālòû̄nā htô̌nu ètě, taǔipè̄i èpû dò̌ sǔlè ̌tahò̄dědō èpû bā 
kè̄dò̌ ǔipè̄iplô̄rû ô tanîd̄û̌ èkû̌.

Ta Aphû̄hò̄ Karenni Ghāmô̄dû̄ Taǔipè̄i Council

28.	Ghâm̄ô̄dû̄ tadotasò̄ council nu èbālò do lòsò̄ dò̌ masūrûwa 
tolò̄glò dokè̄u bā āphû̄hò̄ Karenni ghāmô̄dû̄ taǔipè̄i council.

	 (a) Ghāmô̄dû̄ taǔipè̄i khû̄dû̄

	 (b) Ghāmô̄dû̄ taǔipè̄i khû̄dû̄la-1

	 (c) Ghāmô̄dû̄ taǔipè̄i khû̄dû̄la-2

	 (d) Ghāmô̄dû̄ taǔipè̄i khû̄dû̄ èblû̄

	 (e) Ghāmô̄dû̄ taǔipè̄i khû̄dû̄ blû̄la-1

	 (f) Ghāmô̄dû̄ taǔipè̄i khû̄dû̄ blû̄la-2

	 (g) Ghāmô̄dû̄ taǔipè̄i prapō rû̌htǎ

	 (h) Ghāmô̄dû̄ nākhǐ committee èblû̄ toō

Ghāmô̄dû̄ Taǔipè̄i Council Èkhû̄dû̄ Dò̌ Khû̄dû̄la Toō Mè̄ 
Ètagò̄tablò Bā Ō Thakajô.

(a)	 Èbāgò̄wa taǔipè̄i, htǐghā tasetape èrièkè ̌nu, èbā 
arègò̄aphlògò̄ wa tathîjǎ.

(b)	Èbāsèwa htǐghākhlô̌ kû̌tarawa mè̄ èbā gò̄legò̄jō dò̌ 
ghuōjōthî kû̌tara.

(c)	 Èbānîb̄ā tasohò̄sò̄kò̌ ô tahò̄dědō èpûèkha dò̌ htǐghā phûli 
ō.

(d)	Èbālalòte dā lô ètaphîtama dò̌ èbā thòpā lǒthû̄lǒthò 
Karenni dò̌ Karenni phûli nākhǐ.

(e)	 Èbā gò̄bāblò wa Karenni htǐghā è dōdǎkû̌ dò̌ khò̄nò̄hô̌ 
èrièkè ̌dò̌ èbā arèděhò̄bā lòdā to.

(f)	 Èbā lèǩhò̄ dò̌ lûgûmagû kèhò̄ Karenni taǔipè̄i ô ghāmôgô 
ètamālò dò̌ talò̄glò toō.

(g)	 Pra èpûèkha ha èbāsè wa hǒnu toō, ètaphitama dò̌ è 
tanāthunāla èrièkè ̌mè̄ èbāthîjǎ lûgûmagû dò̌ ènāmè̄ 
èdû̄èprākǎ taranu.

(h)	Èsighūtǔ èbā ō thele thācǔ dē(10)èkû̌ ô Karenni 
htǐghākû̌.

(i)	 Èbā kè̄dû̄kè̄si môghīnākhǐ wa pratara, pû tapû, htǐghā 
taghā, sǔlè ̌tamô̄ nu haō.

(j)	 Pra bā pā ô ghāmô̄dû̄ tadotasò̄ èkû̌ tarara numè̄, èbāmè̄ 
pra ha èpāgû hǒ wa tahò̄dědō, tamadēdò̌ klǐphû thāphā 
htǐghā taǔipè̄i nu.

(k)	Pra ha èmagû āgû klǐphûthāphā taǔipè̄i wa tasetape, 
tamaghumawga taǔipè̄i nu toōmè̄, èbā pāgû hǒ wa 
praèpûèkha toō nākhǐ èblû̄ haō. 

Ghāmô̄dû̄ Taǔipè̄i Council Èblû̄ Dò̌ Èblû̄la Toō Ètagò̄tablò.

30.	Ghāmô̄dû̄  taǔipè̄i council èkhû̄dû̄ èblû̄ dò̌ èblû̄la toōmè̄ 
ètagò̄tablò bā ō thakajô.

	 (a) Èbā thîjǎi tētē htǐghā taǔipè̄i èrièkè.̌

	 (b) Èbā ākhǒmě makhǒmò bā hǒ kû̄tagā.

	 (c)	 Èbā lalòtedā lô ètaphîtaama dò̌ èbā thòpā lǒthû̄lǒthò wa 
Karenni dò̌ Karenni htǐghā sǔlè ̌ènākhǐ.

	 (d) 	Ètagò̄tablò bā ō wa ta îkhû̄ î-ǎ dò̌ magè̄dā ghāmô̄dû̄ 
taǔipè̄i council èkhû̄dû̄ toō.

	 (e) 	Èbā thîjǎij lòtilòse dò̌ kèǩhò̄ Karenni ghāmôgô taādō 
āghè̄nè èrièkè.̌

	 (g) 	Èbā thîjǎi dò̌ mabā ghāli htô̌ taǔipè̄i ètaphîtama èrièkè.̌

	 (h) 	Èsighūtǔ bā ōthele thācǔ ô Karenni htǐghākû̌ dē(10).

	 (i) 	Èbā kè̄dû̄kè̄si thaka pratara, pûtapû, htǐghā taghā, sǔlè ̌ta 
mô̄ nǎ èmôghīnākhǐ haō.

	 (j) 	Èbānîb̄ā htǐphûghāphû ètaîkhû̄ î-ǎ dò̌ ta dôhò̄sò̄kò̌.

	 (k) 	Prabā pā ô ghāmô̄dû̄ tadotasò̄ council tarara nu, èbāmè̄ 
pra ha èpāgû hǒ wa tahò̄dědō dò̌ tamadēdò̌ klǐphû 
tathāphā htǐghā taǔipè̄i nu.

	 (l)	 Pra ha èmasū-āsū klǐphû tathāphā taǔipè̄i wa tasetape, 
tamaghumagwā, dò̌ taǔipè̄i nu toō mè̄, èbā pāgû hǒ wa 
pra èpûèkha toō nākhǐ èblû̄ haō.

Ghāmô̄dû̄ Taǔipè̄i Council Toō Ètagò̄tablò	

31.	Ghāmô̄dû̄ taǔipè̄i council toō nu, bā ō bèȟò̄wa tagò̄tablò 
thakajô.

	 (a)	 Èsighūtǔ èbāmè̄ hǒdû̄hǒprā ô ghāmô̄dû̄ cô̌hò̄ nu. 

	 (b) Èbāgò̄bāblò ô taphîtama èdû̄èrinu toō dò̌ maihǔ dā 
hǒkhǒra.

	 (c) Karenni htǐghā dò̌ Karenni sǔlè ̌nākhǐ èbālalòte kèhò̄ 
taghûsǐ.

	 (d) Èbā makèhò̄ Karenni htǐghā ghâmôgô ta adōāghè̄nè 
taphîtama toō.

	 (e) Ta èpûèkha èbāsèwarû toō bā īkhû̄îǎ nā haōmè̄ 
èbāgò̄bāblò wa tathîjǎ ha ghāmô̄dû̄ tadotasò̄ council 
îkhû̄îǎ nā nu toō.

	 (f) 	Èbā lā thîjǎili taǔipè̄i dò̌ taphîtama ha hǒ lalò ô ècuděkû̌ 
nu toō.

	 (g) 	Èsighūtǔ èbāō thelethācǔ ô Karenni htǐghākû̌ bǎ dē (10) 	
nu.

	 (h) Èbāmè̄ pra ha thǐghāphûli jūā dò̌ îkhû̄îǎ nu toō.

Ghāmô̄dû̄ taǔipè̄i Council ètaphîtama dò̌ èphlǔ èthere.

32.	A.	 Ghāmô̄dû̄ taǔipè̄i Council nu, bā lûgû magû taphîtama 
thakajô.
(1) Èbā lûgûmagû ghāmô̄dû̄ ghāmogô ta ādōāghè̄nè 

taphîtama.
(2) Hǒ îlò taphîtama thaka tamālò ō ètě mè̄, èbā makèhò̄.
(3) Èbā ma tama ha ghāmô̄dû̄ tadotasò̄ îlò èbāsèwa 

taǔipè̄i èklèklò̌ nu.
(4) Èlôbā numè̄ èbā ka talòteplô̄.
(5) Tadē tadē taphîtama htô̌ thakatènu èbā khèlò 

tamathînāi dò̌ îhò̄ ô ghāmô̄dû̄ tadotasò̄ Council 
ècuděkû̌.

	 B. Ghāmô̄dû̄ taǔipè̄i council ètaphîtama mè̄ thakajô.

(1) 	Bā aphû̄hò̄ taǔipè̄i council dò̌ èpûèkha, pra ma cǒjā 
tama èpû, tathû̄i thò̌i èpû dò̌ ta èpûèkha èlôbā 
pragò̄prablò wa tamālò nākhǐ toō, wa tamahò̄ 
ghāmô̄dû̄ ghāmôgô taǔipè̄i tamālò ta ādō āghè̄nè 
nākhǐ nu. 

(2) 	Bā mahò̄nî ̄prakhèlò ghāmô̄dû̄ tamālò Committee toō 
nākhǐ, takhèlò tamālò èklè èklò̌, èkrǒ dò̌ ta èděhò̄bālò 
tǒwa htǐghā nākhǐ thakatè nu.

(3) 	Èbāsèwa taphîtama talò̄glò nākhǐ, èlôbā numè̄ 
mathîjǎ dò̌ tasò̄lè lô wa sǔlè ̌tanîd̄û̌nîḡhè cǒjā mèri, 
ghākhǒra ghāmô̄dû̄ Federal Unit mèri nu.

(4) 	Èlôbā mathîjǎ dò̌ dosò̄wa sǔlè ̌tanîd̄û̌nîḡhè cǒjā 
(NUG) doanî arèsū wa hǒdû̄hǒprā ô èkǎ rûkhò̌ ha 
Karenni tadotasò̄ htô̌lè wa èblû̄ nu toō dò̌ dôhò̄nā 
talòteplô̄.

(5) 	Èbāsèwa taǔipè̄i nākhǐ nu, bā āphû̄hò̄ pra ma cǒjā 
tama èpû dò̌ îlò tathè̄lǒ wa tagò̄tablò nākhǐ nu. 

(6) 	Ô taǔipè̄i council èkû̌, èlôbāwa hǒ mahò̄ committee 
èthǎ mèri, hǒ bè̄ōdǎja mèri, bādosò̄ bā wa ghāmô̄dû̄ 
tadotasò̄ council.

(7)	 Èbāsèwa ta ākhǒmathû wa sǔlè ̌tanîd̄û̌nîḡhè cǒjā 
(NUG) mèri, htǐghākhlô̌ cǒjā dò̌ èpûèkha toō mèri, bā 
ma ô ghāmô̄dû̄ tadotasò̄ council ètamālò èkrǒ nu.

(8) 	Èbôbā taphîtama nākhǐ klèklò̌ ètǒèbā ō doānî akû̌ 
ghāmô̄dû̄ tadotasò̄ èta thòpò̌ talò̄glò dò̌ mahò̄nō.

Ta Aphû̄hò̄ Karenni Ghāmô̄dû̄ Taǔipè̄i Council dò̌ Taārû̄hò̄ 
Council Èpû èklè èklò̌

33.	(a) Ghāmôd̄û̄ tadotasò̄ council èpûèkha toō mè̄ èbā arû̄ pra ha 
ègò̄èblò ètǒwa htǐghāèblû̄ nu dò ̌èbā îhò̄ gè̄rè ̌mathaka 
hǒcô arû̄hò̄ wa Karenni ghāmôd̄û̄ taǔipè̄i council nākhǐ 
èkhû̄dû̄ dò ̌khû̄dû̄la thaka tamālò (29)ō nu.

	 (b) 	Htǐghāphûli èblû̄ ha ghāmô̄dû̄ tadotasò̄ council numè̄ èbā 
arû̄hò̄ pra ha èpûèkha toō îlò ô gè̄rèǩû̌ nu toō èkǎ wa 
èblû̄dû̄ dò̌ èkhû̄dû̄la.

	 (c) 	Ghāmô̄dû̄ taǔipè̄i council khû̄dû̄ numè̄, èbā arû̄hò̄ khû̄kû̄ 
èblû̄, khû̄dû̄blû̄la toō, prapō rǔhtǎ, dò̌ ghāmô̄dû̄ 
taphîtama dû̄prā toō wa pra ha ètagò̄tablò ō thaka 
tamālò (30)dò̌ (31)ō ètěnu dò̌ dīliwa ghāmô̄dû̄ tadotasò̄ 
council, tamage cèmaglô nākhǐ.

Ghāmô̄dû̄ Taǔipè̄i Council Èpûèkha Èdēèlǎ

34.	Ghāmô̄dû̄ taǔipè̄i council èpûèkha toō èdēèlǎ mè̄ èbā ghutū 
bǎ hǒ sepè̄mapè̄ htô̌ klǐphû tathaphā htǐghā taǔipè̄i depe nu. 
Mè̄bû tahò̄dědō èkhīèglò bā satûlû (4)dē numè̄ hǒbā 
arû̄hò̄thǎ èthǎ taplā pe wa Karenni ghāmô̄dû̄ èta ādōāghè̄nè 
tamālò.

Hǒ Phî Takāmā ô Ghāmô̄dû̄ Taǔipè̄i Council Èpû Èlākhû̄

35.	(a) Thaka tamālò ha hǒ khè̄lò ô èlò̄la hajô toō ō ètě hǒphîdā 
ghāmô̄dû̄ taǔipè̄i council èpuèkha toō ètakāmā.

(1) 	Ta ājoǒhtǐ Karenni htǐghā.
(2) 	Èkhǎbò tamālò tagāgā ha èbāsèwa taǔipè̄i tamālò 

mèri, lāklǒ taātama mèri nu.
(3) 	Ètǒ èra haō dò̌ ātūǒkhû, kēpla āta.
(4) 	Èkhǎbò tamālòdû̄ tagāgā nu.
(5) 	Ècule mata ha hǒîlò nā nu dò̌ èma haō nu.

	 (b)	Thaka hǒ khèlò ô tamālò (a) 1, 2, 3, 4 dò̌ 5 èkû̌nu, 
tǎuipè̄i èpû takāmā ō tarara hǒbā domè̄, aphû̄hò̄ 
ghāmôgô commission ô taǔipè̄i èkǎ tapû dokè̄u arèla 
takāmā dò̌ phînî ̄kè̄htī thakatè îhò̄ taritakè ̌ô taǔipè̄i 
ètalòteplô̄ ô ghāmôgô kû̌.

	 (c) 	Ghāmô̄dû̄ taǔipè̄i council nu, bā kè̄htībā takāmā doānî 
mathaka hǒcô cîrò̄bā tamô̌tarò̄ nu, bā hò̌hò̄ tamô̌ ô 
tacîrò̄tamô̌ jûkhû̄.

	 (d) 	Karenni ghāmô̄dû̄ tacîrò̄tamô̌ jûdû̄ bā lò̄glò wa taǔipè̄i 
council èpûkû̌ takāmā ō èbādo mè̄ nô̌sahò̄ja tama dò̌ î 
ètadò̄ thaka tamālò ō nu.

Ghāmô̄dû̄ Taǔipè̄i Ètalòteplô̄

36.	(a) Èsighūtǔ bā ma talòteplô̄ talǎ taplā.

	 (b) Ghāmô̄dû̄ taǔipè̄ council ètalòteplô̄ ghāli mèri, talòteplô̄ 
ghāmôgô mèri, thaka tamālò ō nu ghāmô̄dû̄ taǔipè̄i 
council èkhû̄dû̄ bā ka talòteplô̄.

	 (c) Council èkhû̄dû̄ mè̄ èbā ka Karenni ghāmô̄dû̄ ètalòteplô̄ 
èmôgô wa taritakè ̌thakajô ōhò̄ nu.

(1)	 Taètrîtî wa tarò̄hò̌dò̌i, tabītagla dò̌ tamagè̄makû̌ lôbā 
ô htǐghākû̌ nu.

(2)	 Committee èpûèkha ô htǐghākû̌ toō tǒ lòdolòsò̄rû ōhò̄ 
èkhīnu.

(3)	 Èlôbā wa hǒ dò̄ council èpûkǎ tarara wa takāmā ō 
ècǎ nu.

(4)	 Htǐghākû̌ tacoklîcojǎ taritakè ̌dû̄ ōhò̄ ècǎ hǒ tǒ khèhò̄ 
tadothîjǎ nu.

	 (d)	Taritakè ̌èdû̄ègri ōhò̄ tagāgā dokè̄u èlôbā ka talòteplô̄ 
doānî taǔipè̄i council èpûèkha bā akû̌hò̄ klāmǎhè̄ doānî 
èkhû̄dû̄ bā ka talòteplô̄.

37.	Ghāmô̄dû̄ taǔipè̄i council èpûèkha bā lèhò̄ talòteplô̄ klāmǎhè̄ 
doānî talòteplô̄ htû̌hò̄.

Talòteplô̄ Ètalò̄glò

38.	(a)	 Taritakè ̌èdû̄ègri ha ghāmô̄dû̄ taǔipè̄i council lò lò̄glòrû ô 
talòteplô̄ kû̌nu, pra lèhò̄ talòteplô̄ bā lèǩhò̄ (75%) doānî 
èhtû̌hò̄ wa ècēèglô.

	 (b)	Ghāmô̄dû̄ taǔipè̄i council ètalò̄glòrû ô talòteplô̄ ghālīkû̌ 
numè̄ pralèhò̄ talòteplô̄ èkǎ èbā lèǩhò̄ klāmǎhè̄ numè̄ 
èhtû̌hò̄ wa ècēèglô.

Tadotasò̄ wa Sǔlè ̌Tahò̄dědō Èpûèkha Toō

39.	Ghāmôgô Karenni ghāmô̄dû̄ taǔipè̄i nākhǐ ta āpālò taǔipè̄i 
èkû̌nā pāpò nākhǐ nu bā mathîjǎ dò̌ lòdolòsò̄ nîd̄û̌ wa htǐghā 
sǔlè ̌tahò̄dědō èpûèkha toō dò̌ malò̄glò sû̄rû wa htǐghā taghā 
dò̌ taghā èghākû̌.

VI GLÒDÛ̄

TABĪTAGLA DÒ̌ TARÒ̄HÒ̌DÒ̌I 
ÈPÛÈKHA NĀKHǏ TAPRÒ̄RÛ 
KLÈKLÒ̌

Taprò̄rû klèklò̌ èbāsèwa tabītagla dò̌ tarò̄hò̌dò̌i nākhǐ èta 
ādōāghè̄nè

40.	(a) Hǒbā ānāi tara pra rò̄hò̌dò̌i èpû ô Karenni htǐghākû̌ 
èbāsèwa takè̄la thîlûthînǎ dò̌ tarètacǔ numè̄, Karenni 
tadotasò̄ council dò̌ ghāmôgô ghāmô̄dû̄ taǔipè̄i council 
bā ma ô talò̄glò èkû̌ dò̌ bā ādōāghè̄nè thaka èlôbā nu.

	 (b) Mathaka cô mapè̄ tathāphā htǐghā taǔipè̄i èpûèkha nu, 
ghāmôgô dēbākhû̄ tahò̄dědō èpû ô htǐghākû̌, kû̌tarawa, 
htǐghāphûli tarò̄hò̌dò̌i èpû dò̌ htǐghā tabītagla tarò̄hò̌dò̌i 
èpû, pele èpûèkha èkû̌, ta ākû̌plô̄thǎ tarètacǔ dò̌ 
aphû̄hò̄thǎ wa tapûnǎ nu, bāmarû madā wa ta 
ādōāghè̄nè. Hanumè̄ ghāmô̄dû̄ tadotasò̄ council bā khèlò 
û̄nā tamālò èlôbā toō dò̌ taphîtama èklè èklò̌.

	 (c)	 Tahò̄dědō htô̌ depe taplānu, prathòjū ōdǎ toō nākhǐ 
èbāthòjū kè̄lathǎ tathîjǎ mè̄ri, taphîtama nākhǐ mè̄ri bā 
khèlò û̄nālô talò̄glò ècè wa ta ādōāghè̄nè.

	 (d)	Ghāmô̄dû̄ taǔipè̄i council dò̌ tahò̄dědō ghûdû̄ Karenni 
cǒjā numè̄ èbāma thakajô.

1. 	 Bā khèlò û̄nā taādōāghè̄nè ècè wa prakhò̄bājòbā 
tathîtamā, cutukhò̄ghā wa htǐghā nākhǐ toō ètaātama 
thǎ thakatènu.

2. 	 Prakhò̄thǐ ènāwa htǐghā nākhǐ toō mè̄, hǒbā 
magè̄makû̌thǎ mô̄phǎ, pūwè̄, phûmǎ thakatè dò̌ bā 
ma tathînāi ènākhǐ thakatè nu.

	 (e)	 Ô klǐphûkǎ khò̄bā tathāphā tamaple toō nākhǐ, bākè̄ dò̌ 
magè̄thǎ wa rû̌htǎ teta dò̌ tadokhǔdomo thakatè nu.

VII GLÒDÛ̄

KARENNI GHĀMÔ̄DÛ̄ GHĀMÔGÔ 
TAMĀLÒ

Èphlǔèthere Ō Wa Prama Ghāmôgô Tamālò Toō

41.	Èphlǔèthere ō wa prama Karenni ghāmôgô tamālò mè̄, 
htǐghā èblû̄ ha hǒ sû̄wa mè ̌dò̌ è mè ̌pè̄ bǎ 2020 taārû̄hò̄ nu 
toō. Bǎnǔmè̄ ghòtoklǐphû athāphāja taǔipè̄i htǐghā ècǎ 
èāplô̄maplô̄ ghòtò cǒjā haō nu toō nu. 

42.	(a) Pra ha è ‘Mè’̌ nî ̄bǎ 2020 taārû̄sû̄mè ̌htǐghāphû èblû̄ nu 
toō. Èbā lèǩhò̄ sǔlè ̌tanîd̄û̌nîḡhè tadotasò̄ council mahò̄ 
talò̄glò (1.2) dò̌ Karenni ghāmô̄dû̄ taādoāghè̄nè ècà. Èbā 
āplô̄maplô̄ thèdè tathāphā taǔipè̄i cǒjā haō. Thaka 
tamālò (41) ō ètěnu, htǐghāphû èblû̄ ha hǒ arû̄sû̄nî ̄wa 
mè ̌nu toō hǒbā aphû̄hò̄ wa pramahò̄ Karenni tamālò 
committee dò̌ lalò taphlǔtathere ô è cudě kû̌.

	 (b) Ghāmôgô ghāmô̄dû̄ pramahò̄ tamālò committee mè̄ èbā 
arû̄hò̄to èkhû̄dû̄ dò̌ khû̄dû̌la wa pra ōa khlô̌ lèǩhò̄ nu.

Ghāmôgô Tamahò̄ Tamālò Èphlǔèthere

43.	Èbāsèwa ghāmôgô tamahò̄ tamālò nākhǐ numè̄, ghāmô̄dû̄ 
tamahò̄ tamālò committee nu, bākè̄i Karenni ghāmô̄dû̄ 
ghāmôgô ta ādōāghè̄nè èkû̌ ha htǐghā nākhǐ tanāthunāla, ta 
atû̄i, taǔipè̄i èklè èklò̌ dò̌ èkrǒ ō thakatè bā kè̄ dò̌ lûgûmagû 
thaka ta ādōāghè̄nè ō ètě dò̌ bā prò̄ tamālò toō.

Talòdolòsò̄rû wa Tamahò̄ Tamālò

44.	Ghāmô̄dû̄ tamahò̄ tamālò committee mè̄ èbā ma thakajo.

	 (a)	 Mathaka hǒcô mahò̄ dò̌ dīli tamālōlò nu, bākè̄ Karenni 
ghāmô̄dû̄ ghāmôgô mè̄ ō thakatè. Hǒbā marī tamālò èkrǒ 
dò̌ hǒbā ma nîd̄û̌ wa ètanāthunāla ècǎ bā dosò̄sū wa 
ghāmô̄dû̄ tadotasò̄ council dò̌ phî ètalò̄glò dò̌ ma nō.

	 (b)	Ghāmô̄dû̄ tadotasò̄ council bā îtalò̄glò dò̌ lèǩhò̄htô̌ doānî 
macèmaglô nō tamālòèkrǒ wa tamālò bǎnǔ.

Hǒ Îhò̄ Tamālò Èkrǒ

45.	(a) Pra èpûèkha dò̌ pr tara ha hǒ khèlò ô èlò̄la hajô toōmè̄, 
èîhò̄ dā tamālò èkrǒ ô ghāmô̄dû̄ tamahò̄ tamālò 
committee ècuděkû̌ thaka ènîd̄û̌ wa tamālò èklè èklò̌ ō 
ètě nu.

1. Ghāmô̄dû̄ tamahò̄ tamālò èpû èblû̄.
2. Ghāmô̄dû̄ taǔipè̄i council.
3. Ghāmô̄dû̄ pra cîrò̄ tamô̌tarò̄ èkhû̄dû̄.

	 (b)	Ghāmô̄dû̄ tamahò̄ tamālò committee numè̄ thaka tamālò 
45(a) ō ètě nu, èbā phînîh̄tô̌ cè ha hǒ îhò̄ nu toō mè̄ 
èbālòdolòsò̄ dò̌ macèaglô ô talòteplô̄ èkû̌ rûkhò̌.

Ta Macèmaglô Tamālò

46.	Ghāmô̄dû̄ taǔipè̄i council èkhû̄dû̄ mè̄ èbāma thakajo.

	 (a) Ghāmô̄dû̄ tamahò̄ tamālò committee macèmaglô htô̌ 
tamālò dokè̄u mathaka hǒcô anāi nu, bǎ lèǩhò̄htô̌ èni dò̌ 
(14)thǎ èkuû̌ bā phrûcèbǒ htǒ lèm̌a dò̌ apālò wa htǐghā 
thǎghā. 

	 (b) Haōmè̄ (14)thǎ èkû̌ ghāmô̄dû̄ tamahò̄ tamālò committee 
thô̄lè tamālò èkû̌, èlôbā lalòteja haōmè̄ bè̄nukhlô̌thǎ 
tagāgā doanî, bā khèlò taritakè ̌dò̌ thô̄lèthǎ wa ghāmô̄dû̄ 
tamahò̄ tamālò committee.

	 (c) Èpò̄èsǎ bā ō tagāgā dokè̄u hǒbā macèmaglô la wa 
phrûcèbǒ htǒlèm̌a ô (14)thǎ èkû̌ haō kèm̌è̄ tamālò 
hanumè̄ ècèèglô htô̌. 

Tamālò Èphlǔèthere Lòte Ènièthǎ

47.	Ghāmô̄dû̄ tamahò̄ tamālò committee macèmaglô htô̌ tamālò 
hanumè̄, thaka tamālò èdō (25) ètě nu, hǒ anāidālô htô̌ ô 
htǐghākû̌ ha taǔipè̄i ōbèȟò̄htô̌ nu toō.

Tamahò̄ Tamālò Èbāsèwa Tabānîb̄ā Èkò̌htî Nākhǐ

48.	Karenni ghāmô̄dû̄ tamahò̄ tamālò committee numè̄, mathaka 
hǒcô rò̄hò̌dò̌jai htǐghāphû ètabānîb̄ā èkò̌htî nu, èbā mahò̄ 
thò̄dò̌ tabānîb̄ā tamālò toō.

Ta Aphû̄hò̄ Taritakè ̌Tagāgā Committee Toō

49.	Ghāmô̄du tamahò̄ tamālò committee èkhû̄dû̄ numè̄, èbā 
phînî ̄committee èdû̄eprā toō ètalò̄glò dò̌ èbā ma ta hajô;

	 (a) Ghāmô̄dû̄ tamahò̄ tamālò committee èkhû̄dû̄ numè̄ èbā 
aphûhò̄ ghāmô̄dû̄ tamahò̄ tamālò committee eblû̄ toō. 
Pra tagò̄tablò ō toō dò̌ sǔlèǩû̌ tamô̄èblû̄ rûkhò̌ wa prakhè 
tamālò èkrǒ committee èpû.

	 (b) Mathaka hǒcô lûgûmagû ghāmô̄dû̄ ghāmôgô èta 
ādōaghè̄ne dò̌ htǐghāphû ètathòjū numè̄, hǒbā aphû̄hò̄ 
committee èkhǒra ha èlôbā nutoō. Hǒbā mathîjǎ 
pragò̄prablò dò̌ akû̌ ètamagè̄ wa taikhû̄iǎ dò̌ klèklò̌. Èbā 
mopě doanî arûhò̄nî ̄èprama cǒjā tama èpû nākhǐ adoasò̄ 
wa ghāmô̄dû̄ taǔipè̄i council èpû.

Tadotasò̄sū Sǔlè ̌Prama Tahò̄dědō Toō

50. Ghāmôgô Karenni htǐghā nākhǐ èlôbā thaka tamālò, 
tadotasò̄, tajûnî ̄klèklò̌ ètamālò tamô̄tamô̄, hǒ khèlò mopě 
èkhī nu, hǒbā kè̄ ghata wa sǔlè ̌htǐghāphû pra hò̄dědō 
èpûèkha kû̌tagā ètaǔipè̄i, ètamālò dò̌ tamadēdò̌, tacîrò̄ 
tamô̌tarò̄ dò̌ bā lòdolò̄glòrû wa tamnîd̄û̌ èkû̌.

Ghāmô̄dû̄ Tamahò̄ Tamālò Committee Ètalòteplô̄

51.	(a) Thaka Karenni ghāmô̄dû̄ ghāmôgô ta ādōāghè̄nè ètamālò 
ō ètě nu, Karenni tamahò̄ tamālò committee èkhû̄dû̄ nu, 
èbā ka talòteplô̄. Mathaka hǒcô mahò̄ tamālò nākhǐ 
klèklò̌ mè̄ thakatè dò̌ taǔipè̄i èkrǒ lè thakatènu.

	 (b)	Ghāmô̄dû̄ tamahò̄ tamālò committee numè̄, èbāma 
talòteplô̄ ghāli lǎ(6) taplā. 

	 (c)	 Taritakè ̌coklîhò̄ tagāgā thakajô doanî ghāmô̄dû̄ tamahò̄ 
tamālò committee èkhû̄dû̄ bā ka ghāmôgô talòteplô̄.

(1)	 Èlôbā wa bāprò̄thǎ Karenni ghāmô̄dû̄ ghāmôgô ta ta 
ādōāghè̄nè mèri.

(2)	 Èbôbā wa bā mathîjǎ htǐghāphû wa tacôklî ôhò̄ 
tagāgā dò̌ bā lalòteja tamālò tagāgā nu.

(3)	 Karenni ghāmô̄dû̄ taǔipè̄i council èpûèkha bā mata 
ô̌lòǎlò tamò̌khò̄ nu.

(4) Karenni tacîrò̄tamô̌ èkhû̄dû̄ bā ma taāmò̌khò̄ nu.

	 (d) Tacoklîcojǎ bā ōhò̄ tagāgā doanî, tamahò̄ tamālò 
committee èblû̄ toō ekǎ klāmǎsā bā akû̌ numè̄, tamahò̄ 
tamālò committee èkhû̄dû̄ bā ka, ghāmô̄dû̄ tamahò̄ 
tamālò committee ètalòteplô̄.

	 (e) Bāma ghāmô̄dû̄ tamahò̄ tamālò committee ètalòteplô̄ 
thaka tamālò ō ètěnu. 

Ghāmoâd̄û̄ Tamahò̄ Tamālò Committee Talòteplô̄ Ètahtû̌hò̄.

52.	(a) Ghāmô̄dû̄ tamahò̄ tamālò committee èblû̄ èkǎ bā lèhò̄ 
talòteplô̄ bǎ 75% numè̄ taloteplô̄ htû̌hò̄.

	 (b) Ghāmô̄dû̄ tamahò̄ tamālò committee taritakè ̌coklîcojǎ 
talòteplô̄kǎ, committee èblû̄èkǎ bā lèhò̄ klāmǎsā mè̄ 
talòtepl ̂ ̄htû̌hò̄. 

Ghāmô̄dû̄ Talòteplô̄ Tamālò Committee Talòteplô̄ Ètalò̄glò

53.	(a) Ghāmô̄dû̄ talòteplô̄ tamālò committee ètalòteplô̄ kû̌, 
committee èblû̄ 75% bā lèǩhò̄ wa tasû̄mè ̌numè̄, talò̄glò 
htû̄hò̄.

	 (b) Ghāmô̄dû̄ talòteplô̄ tamālò committee ètalòteplô̄ ghālī 
èkû̌, committee èkǎ bā lèǩhò̄ klāmǎhè̄ wa tasû̄mè ̌numè̄, 
talò̄glò htû̌hò̄.

Hǒ Phî Ghāmô̄dû̄ Tamahò̄ Tamālò Committee Èblû̄ Toō 
Ètakāmā.

54.	(a) Ghāmô̄dû̄ talòteplô̄ tamālò committee èlû̄èkǎ èbā khǎbò 
tamadēdò̌ dò̌ ètakāmā bā ō wa hajô toō doanî bā phî 
ètakāma dò̌ cîrò̄ tamô̌.

(1) 	Èbā ājo Karenni htǐghā doanî.

(2) 	Èbā khǎbò Karenni ghāmôgô taādōāghè̄nè tamālò 
tagāgā doanî.

(3) 	Ènāthǎnā èdû̄ègri tagāgā doanî.

	 (b)	Thaka tamālò ō ô èdō (54) pûphò̌ 1.2.3.4 èkǎ takāma ō 
tagāgā numè̄, bā aphû̄hò̄ pra arè committee èpû ō 
ghāmô̄dû̄ tamahò̄ talò̄glò committee ètalèǩhò̄ èkû̌, dò̌ 
commission èpû kè̄htī thîjǎbā thakatè nu, èbā îlò taritakè ̌
ècè ô tamahò̄tamālò committee ècuděkû̌. 

	 (c)	 Èlôbā hǒ phî takāma, tamahò̄ tamālò committee bā jūi 
thakanumè̄ èbā bò̌hò̄ tamô̌ ô Karenni ghāmô̄dû̄ 
tacîrò̄tamô̌ jûdû̄khû̄. 

	 (d) Ghāmô̄dû̄ tacîrò̄tamô̌ èjûdû̄ nu, htǐghāphû èblû̄ hanu 
ètakāmā ō doanî èba laōdǎjarû taphîtama dò̌ thaka èlôbā 
nu èbā îrû tadò̄ wa rû̌ mèri, talòtehto mèri nu. 

Htǐghāplô̄phû Dò̌ Ghāmô̄dû̄ Èmôgô Talòdolòsò̄rû Wa Htǐthā 
Tamālò Toō

55.	Ô ghāmôgô èkû̌, hǒ anāi tamālò ha hǒ khèlò thaka ghāmô̄dû̄ 
ghāmôgô nākhǐ ta adōāghè̄nè ō ètě nu kèm̌è̄, èbā nîd̄û̌nîḡhè 
wa Federal Democracy talò̄glò haō ō doanî bāma nîd̄û̌thǎ htǐ 
makèhò̄ nu.

Ghāmô̄dû̄ ghāmôgô tamālò nākhǐ tamahò̄ tamālò 
ètaphlǔtathere.

56.	Ô ghāmô̄dû̄ ghāmôgô èkhīèglò èkû̌, ha hǒ khèlò èmièkhǎ ô 
èlò̄la hajô toō mè̄ ènîb̄ā tamahò̄ tamālò ètaphlǔtathere dò̌ 
èkò̌sā toō mè̄ è ō ô ghāmô̄dû̄ cǒjā ècuděkû̌.

1. Ghāmô̄dû̄ èta dēdò̌i

2. Ghāmô̄dû̄ tabītagla dò̌ pele èpû

3. Thô̄prākô̄nô̌ dò̌ taōcadǎbè̄

4. Ta akhè̄i htǐghā tagrātamo

5. Ta apālò dô̄kǎhākhû̄

6. Ta abūatò dò̌ tasô tamutapā

7. Ta èbāsèwa hǒ thô̄sadā dò̌ èdā haō toō

8. Mîlǎū dò̌ takhû̄taǎ èhtǐ

9. Htǐghākû̌ klèbò̌ klò̌dû̄ tama

10. Ghāmô̄dû̄ taōbaōgrò

11. Ghāmô̄dû̄ tagò̄tablò

12. Htǒcālāklǒ dò̌ tautapo

13. Ghāmô̄dû̄ takû̌ dô̌mô̄

14. Htǐghākû̌ pra sabrîs̄ǐ dò̌ ōhuōbī toō

15. Ta mapimî ̄èpû

16. Ghāmô̄dû̄ takhû̄ môpro

17. Tamagumagwā, sǎteta, tamahò̄ taghūtagè wa 
ghākû̌ghākhlô̌

18. Taphitama èbāsèwa alūlò tadû̄jò̄bò̄trô̌

19. Taphitama èbāsèwa cǒjā pramata.

20. Taphitama èbāsèwa ghāmô̄dû̄ taghā dò̌ taghā ta 
āplô̄maplô̄.

21. Taphitama èbāsèwa sīphò̌ dô̌khû̄dô̄kǎ taǔipè̄i.

22. Ghāmô̄dû̄kû̌ tasaklè saklò̌.

23. Takāmādû̄ tamālò dò̌ tamô̌ghālī tamālò.

24. Ghāmô̄dû̄ tamahò̄ tamālò ètamālò.

25. Ghāmô̄dû̄ taǔipè̄i tamālò.

26. Ghāmô̄dû̄ tacîtò̄tamô̌ tamālò.

27. Ghāmô̄dû̄ htǐghāphûli tamālò.

28. Ghāmô̄dû̄ htǐphûghāphû gè̄rè ̌tamālò.

29. Ghāmô̄dû̄ dò̌ htǐghākhlô̌ toō taāimai tamālò.

Ghāmô̄dû̄ Tamahò̄ Tamālò Committee Èdēèlǎ.

57. Ghāmô̄dû̄ tamahò̄ tamālò committee èdēèlǎ mè̄ tô̄htû̌ 
tahò̄dědō èkhīèglòkû̌ haōmè̄ tô̄htû̌ ghāmôgô èkhīèglò ghutū 
nu. Mè̄bû thaka htǐghā èkhīèglò ō nu, ghāmôgô bā ō jîkhlô̌ 
(4)dē doanî hǒbā ma kèhò̄ ta ārû̄tasû̄mè ̌haōmè̄, thôhò̄dû̄ 
èdēèlǎ thaka ghāmô̄dû̄ tadotasò̄ council lèǩhò̄ ètě nu.

VIII GLÒDÛ̄

GHĀMÔGÔ KARENNI GHĀMÔ̄DÛ̄ 
TACÎRÒ̄TAMÔ̌

Ghāmô̄dû̄ Tacîrò̄tamô̌ Èklèèklò̌

59.	(a) Mathaka hǒ cô prû̄leprû̄jō dā tamô̌tarò̄ nu ghāmôgô èkû̌ 
hajô hǒbā mahò̄ Karenni ghāmô̄dû̄ tacîrò̄tamô̌ èklèèklò̌ 
taklè.

	 (b)	Hǒbā adōi wa taritakè ̌hajô toō dò̌ mahò̄ klèklò̌.

(1) 	Bā cîrò̄tamô̌ ô taōlû̌ōlò èkû̌ thaka tamālò ètě nu.

(2) 	Tamadēdò̌ lôbā haō doānî hǒbā rîrò̄tamô̌ ô hǒkû̌tara 
ètromo.

(3) 	Thaka tamālò ō ètěnu hǒbānîb̄ā tanîb̄ā wa ta ateanǎ 
dò̌ tadotasò̄.

(4) 	Manîd̄û̌ dò̌ ma tǒthû̄bāthò nî ̄htǐghā phûli ô tatêtamò 
èkû̌.

(5) 	Hǒ î tèrèkhā ètadò̄ numè̄ bā îtarawa ta mablāmajò 
nākhǐ.

	 (c)	 Tamô̌tarò̄ thakatè ̌bābā, bāarè thācǔ thǎ wa tamô̌ èli haō.

	 (d)	Pra takāmā ō ha tèrèkhā matakāmā thakatè numè̄ bā î 
tara tadò̄ èbāsèwa tamô̌ hanu ènākhǐ. Bā î pōikhlô̌ thèdè 
haō.

	 (e)	 Pra takāmā ō tèrèkhā tarara nu hǒcîrò̄ htô̌ tamô̌, mè̄bû 
tacîrò̄tamô̌ ô èlākhû̄ tatò̄ bā phralòte tāmô̌ haō, haōmè̄ 
bò̌hò̄thǎ tamô̌ taplāpe èbādo haōmè̄, ètadò̄mè̄ hanuhô̌, 
bācîrò̄thǎ tamô̌ taplāpe haō.

	 (f) 	Ghāmô̄dû̄ jûdû̄ ètacîrò̄ tamô̌ mè̄, ghāmô̄dû̄ pracîrò̄ tamô̌ 
èkhû̄dû̄ ètalò̄glò mè̄ èghutūja htô̌.

Ghāmô̄dû̄ Tacirò̄tamô̌ Èphlǔèthere

60.	(a) Ghāmô̄dû̄ tamahò̄ tamālò committee numè̄, èbā arèdò̌kè̄ 
sǔlèp̌hûli tahò̄dědō èpûèkha nu toō ètacîrò̄tamô̌ èklè èklò̌ 
dò̌ èbātǒ wa htǐghāphû nākhǐ doānî, lòdolòsò̄rû, 
bālònîd̄û̌rû mè̄ arû̄ dò̌ anāi wa ghāmô̄dû̄ tacîrò̄ tamô̌ jûdû̄ 
ènākhǐ toō.

	 (b) Tacirò̄ tamô̌jû taglòglò ètamalò̄glò taklè numè̄ 
ècô̌thǐlôhtô tamô̌ kû̌tarawa ècǎ, ècè èglô htô̌.

	 (c) Tacirò̄tamô̌ èbāsèwa klǐphûjèphû dò̌ htǐphûghāphû nākhǐ 
tacirò̄tamô̌ mè̄ èbā lò còbòrû haō.

Tacirò̄tamô̌ Èkrǒ

61.	(a)	 Karenni ghāmô̄dû̄ tamahò̄ tacirò̄tamô̌ committee bāmahò̄ 
ghāmô̄dû̄ tacirò̄tamô̌ tamālò, ghāmô̄dû̄ tacirò̄tamô̌ jûdû̄, 
ghāphû taghā dò̌ taghā tacirò̄tamô̌ jû dò̌ wemô̄dû̄ 
tacirò̄tamô̌ jû. Htô̌dokèu èbā îlò tacirò̄tamô̌ èphlǔèthere 
tatò̄ htô̌ tatò̄ bǎ tacirò̄tamô̌ jûdû̄ tô̄htû̌ èlò̄la kû̌tatò̄ nu.

	 (b)	Sǔlèp̌hû prama tahò̄dědō èpûèkha nu toō mahò̄ û̄nāhtô̌ 
èjû ô htǐphûghāphû nu toō mè̄ èbā anāi lělě ètaphîtama.

	 (c)	 Htô̌cālāklǒ ètacîrò̄tamô̌ nu toō èkǎ, èbā dēdò̌glòlā wa 
htǐphûghāphû ètanîb̄ā haō nu toō mè̄ anāi lělě nā.

	 (d)	Tacirò̄tamô̌ èkrǒ mè̄ èbā ō thakajô;

(1) 	Ghāmô̄dû̄ tacirò̄tamô̌ èjûdû̄.

(2) 	Sǔlè ̌taghā dò̌ taghā ètacirò̄tamô̌ jû dò̌ sǔlè ̌tahò̄dědō 
ètacirò̄tamô̌ jû.

(3) 	Wemô̄dû̄ tacirò̄tamô̌ jû.
	

	 (e) 	Ghāmô̄dû̄ tacirò̄tamô̌ jûdû̄ ètacirò̄tamô̌ èkrǒ mè̄ èlè 
thakajô;

(1) 	Tamô̌ ètalò̄glò mè̄ èō ô pracîrò̄ tamô̌ ha ènîb̄ā 
èphlǔèthere nu tara ècuděkû̌.

(2) 	Pra ha ènîb̄ā èphlǔèthere wa tacîrò̄tamô̌ nu tara 
ètalò̄glòkû̌ tatētamò ōdû̄ haō hǒbā domè̄, ènādò̌ 
prathînā tacîrò̄tamô̌ ètamālò nu too, dô̌khû̄phò̌khû̄ 
ghāli nu toō bā lòdolòsò̄rû dò̌ arû̄hò̄ èpûèkha wa 
prama lò̄glò tamô̌ nākhǐ nu. 

(3) 	Pra èpû hanu èkǎ 3 dō 1 dō (30%) numè̄ bā arûwa 
mǎmū. 

	

	 (f) 	Ghāmô̄dû̄ tacîrò̄tamô̌ jûdû̄ ètamālò ècôklî bā ō haō numè̄, 
hǒ phî lò ghikhǒghā èta lèǩhò̄ èbādā doanî hǒ prû̄lèprûjō 
nîn̄ā wa htô̌cālāklǒ mèri, hǒ asualè ̌magāhò̄ èthò dò̌ 
malò̄glò rīkû̌ja nā mèri èdālô tara.

62. 	Ghāmôgô taǔipè̄i èkhī, ghāmô̄dû̄ tacirò̄ tamô̌ jûdû̄ nākhǐ bā 
aphû̄hò̄ tacirò̄tamô̌ èpû èsighūtǔ pra thòthǔ (3), haōmè̄ 
èdû̄ghūtǔ pra thòjè ̌(5) wa pragò̄prablò thakajô nu;

	 (a) 	Htǐghā sǔlèp̌hû haōmè̄ pra ha ghāmô̄dû̄ tadotasò̄ council 
lèǩhò̄ nu. 

	 (b) 	Èbā mabā tacirò̄tamô̌ ètaphîtama èsighūtǔ ně(7) dē, 
haōmè̄ ghāmô̄dû̄ tadotasò̄ council bā thîjǎi nā wa 
pragò̄prablò wa tacîrò̄ tamô̌ nu.

	 (c) 	Ènāmè̄ èbā thîjǎi taāghata maghata èleèpri dò̌ èbāmè̄wa 
praōteōmò tara nu.

Ghāmô̄dû̄ tacirò̄tamô̌ jûdû̄ èta arû̄hò̄ pra cirò̄tamô̌

63.	Ghāmô̄dû̄ tacîrò̄tamô̌ jûdû̄ nākhǐ, bā arû̄hò̄ pracîrò̄tamô̌ 
thakajô.

	 (a) 	Ghāmô̄dû̄ tamahò̄ tamālò committee dò̌ Karenni 
ghāmô̄dû̄ tadotasò̄ council lòdolòsò̄rû htô̌ dokèu èbā 
aphû̄hò̄ ghāmô̄dû̄ tacirò̄tamô̌ jûdû̄ nākhǐ ta arû̄hò̄ pra 
cirò̄tamô̌ commission. 

	 (b) 	Commission mè̄ èbā thô̄hò̄ pra cirò̄tamô̌ èmi ègè̄rè ̌ô 
ghāmôgô ghāmô̄dû̄ tamahò̄ tamālò committee ō, 
mathaka ècô macèmaglô dārû nu.

	 (c) 	Ghāmô̄dû̄ tamahò̄ tamālò committee èpûèkǎ èbā lèǩhò̄ 3 
dō 2 dō numè̄ tacirò̄tamô̌ jûdû̄ ènākhǐ ghāmô̄dû̄ taǔipè̄i 
council èkhû̄dû̄, bā macèmaglô nî ̄è pra cîrò̄tamô̌.

	 (d) 	Ghāmô̄dû̄ tacirò̄tamô̌ jûdû̄ nākhǐ pra cîrò̄tamô̌ èpûèkǎ 
ghāmô̄dû̄ taǔipè̄i èkhû̄dû̄ bā arû̄ dò̌ macèmaglô nîr̄û pra 
cîrò̄tamô̌ èkhû̄dû̄ tara.

	 (e) 	Pra ha èbā arûhò̄ wa tacirò̄tamô̌ jûdû̄ nākhǐ pra cirò̄tamô̌ 
nu toō mè̄, èbāmè̄ wa taǔipè̄i pātī(party) èpûkǎ mèri, 
prama cǒjā taphîtama kǎ mèri, èbā ōdǎja ètaphîtama 
bǎnǔ tani. 

Tacirò̄tamô̌ Jûdû̄ Ègholā

64.	Ghāmô̄dû̄ tacirò̄tamô̌ jûdû̄ ègholā mè̄ hǒbā lalò ô gholā ha 
èbīègla tasetape, tamakè ̌ta haō, tama tamô̌tarò̄ wa gholā 
ōlû̌ōlò dò̌ klègeklèlè èjû̌ ō Karenni htǐghākû̌ taglòglò. 

Ta Arû̄hò̄ Pra Cirò̄tamô̌

65.	Thaka ghāmô̄dû̄ tacirò̄tāmô̌ ètamālò, tacîrò̄ èklè èklò̌ dò̌ èkrǒ 
ō ètě nu, hǒbā arû̄hò̄ pra cirò̄tamô̌ toō thakajô;

	 (a) Pra ha èlāma tamālò ètagò̄tablò wa ètaphîtama nu.

	 (b) Pra cirò̄tamô̌ ha èlènu CDM nu toō.

	 (c) Sǔlè ̌tahò̄dědō èpû arû̄wa pra cîrò̄tamô̌ nu toō.

Pra Cirò̄tāmô̌ Toō Èdēèlǎ

66.	(a) Pra cirò̄tamô̌ toō ètaphîtama èdēèlǎ mè̄ èbāma tô̄htû̌ 
ghāmôgô ghutū nu.

	 (b) Pra cirò̄tamô̌ tarara mamôpě tamaèkhī èthîjǎ mèri, èō wa 
tasutasǎ bô̌ thaka èmadāpe tama haō mèri, è 
tamathumamǎ takāmā ō tagāgā mèri, ètaphîtama bèȟò̄ 
thaka èdû̄prā tarara nu haō mèri, thaka tamadēdò̌ tamālò 
ō ètě hǒbā arû̄hò̄thǎ èblû̄ dò̌ lalò ètaphîtama.

Ghāmô̄dû̄ Tacirò̄tamô̌ Jûdû̄ Ècirò̄ tāmô̌ Èphlǔèthere

67.	Ghāmô̄dû̄ tacirò̄tāmô̌ jûdû̄ mè̄ tacirò̄tamô̌ èhtò̄lô̌ ghūtǔ ècǎ 
ètanîb̄ā tacîrò̄tāmô̌ èphlǔèthere mè̄ hajô nu toō.

	 (a) Sǔlè ̌tamô̄ dò̌ tamô̄ èmôgô talòklîlòsǎru ècǎ èhtû̌wa 
tāmô̌tarò̄ nu toō.

	 (b) Prathònǐ wa talò̄glò haō toō ètasò̄hò̄thǎ kāli nu toō.

	 (c) Tacirò̄tāmô̌ jû tajû dò̌ tajû lò lanîr̄u wa tamô̌ toō.

	 (d) Talòdělò̄glò gò̄ haō bǎ ghāmôgô èkhī wa taādōāghè̄nè 
èkû̌ nu toō.

	 (f) Tahò̄dědō èpû èkǎ lòhò̄dědō tētē rû nu toō.

Htǐphûghāphû Ètacîrò̄ Tamô̌ Èjû Toō Dò̌ Tacîrò̄ Tamô̌ Jû 
Èlò̄la nu Toō.

68.	Htǐphûghāphû ètacirò̄ tamô̌ èjû toō dò̌ tacirò̄tāmô̌jû èlò̄la toō 
nākhǐ, tacirò̄tāmô̌ èphlǔèthere ha èbā nîb̄ā tacirò̄tāmô̌ 
ètanîb̄ā numè̄, hǒ bā îlò ô ècuděkû̌ thaka ghāmô̄dû̄ 
tacirò̄tāmô̌ ètamālò ō ètě nu.

Taōlû̌ōlò

69.	Pra cirò̄tāmô̌ toō nākhǐ èmè̄ thaka hǒ khèlò ô tathu takāmā 
èkhû̄ècǎ haō numè̄ hǒbā mamô̌makhò̌ thèdè nā haō.

Tarò̄hò̌dò̌i Pra Cirò̄tāmô̌ Toō Hha Ghāmô̄dû̄ Tadotasò̄ 
Council īlò Èphlǔèthere Nu.

70.	Pra cirò̄tāmô̌ toō nākhǐ, thaka ècô khò̄bā tamademalû̌ dò̌ 
tamathǐmamā haō nu, bā rò̄hò̌dò̌i nā dò̌ bā phîbèȟò̄ 
taāmò̌khò̄i ènākhǐ.

IX GLÒDÛ̄

TAMĀLÒ ÈKÎÈKÛ TAMÔ̄ TAMÔ̄
(General Provision)

Ghāmôgô Taādōāghè̄nè Èdēèlǎ

71.	Ghāmô̄dû̄ ghâmôgô ta ādōāghè̄nè èdēèlǎ mè̄ èghutū bǎ 
tahò̄dědō ghutū htô̌ depe nu.

72.	(a) Karenni ghāmô̄dû̄ ta ādōāghè̄nè council èpûèkha bā 
lòdolòsò̄rû dò̌ bā malò talò̄glò, mahtû̌ hǒlèǩhò̄ sûrû 
kû̌tara nu.

	 (b) Hǒ phîhtô̌ talò̄glò dokèu bā lòdolòsò̄ thòdò̌rû ō tahò̄dědō 
èpûèkha ô htǐghākû̌ toō è talòteplô̄dû̄ kû̌ dò̌ bā 
macèmaglôthǎ taplāpe bǎnu dokèu anāi èku dā.

Hǒ Prò̄ Taritakè ̌Ô Ghāmôgô Taādōāghè̄nè Èkû̌.

73.	Taritakè ̌ô ghāmôgô taādōāghè̄nè èkû̌ tagāgā, èlôbā wa hǒ 
bè̄nu èthǎ mèri, hǒ lalòteja tadōdō mèri, ô tadotasò̄ 
èpûèkha èkû̌, bā lòdolòsò̄ dò̌ arè tētē èkò̌htî kò̌bǒ, ètǒbā 
nācè̄ htô̌ doanî bā macèmaglô wa tasû̄ mè ̌bā lèǩhò̄ bǎ 75% 
nu.

Ta Aphû̄hò̄ Commission Toō

74.	Ghāmôgô èkhī, ô Karenni ghāmô̄dû̄ èkû̌ bā mahò̄ taritakè ̌
coklî èdû̄ègri tamālò nākhǐ, bā lûgû klèklò̌ ha ghāmô̄dû̄ 
tadotasò̄ îlò ō ètě nu, ghāmô̄dû̄ taǔipè̄i council èkhû̄dû̄ bā 
aphû̄hò̄ commission thakajô toō.

	 (a) Htǐghāphûli ètanîb̄ā commission.
	 (b) Mǎmū dò̌ pidôpigā nākhǐ commission.
	 (c) Pra sarē tasetape nākhǐ tadotasò̄ commission.

Èbāsèwa Rû̄htǎ Èrièkè̌

75.	Karenni ghāmô̄dû̄ taǔipè̄i council rû̌htǎ taphîtama mè̄ 
èbākhèlò rû̌htǎ nākhǐ tamālò dokè̄u ghāmô̄dû̄ tadotasò̄ 
council bā macèmaglô. Hǒ macèmaglô htô̌ rû̌htǎ nākhǐ 
tamālò numè̄, ghāmô̄dû̄ tadotasò̄ council mèri, ghāmôgô 
ghāmô̄dû̄ tamahò̄ tamālò èpû mèri, ghāmô̄dû̄ taǔipè̄i mèri, 
bā lûgûmagû tamālò ō ètě nu.

Takhè̄hò̄ Èkhīèglò Ètaādōāghè̄nè

76.	(a) Ghâmôgô tûlû, htǐghā khlè̄hò̄ ènā depe nu, èlôbā hǒ 
mahò̄thǎ htǐghā tamālò èthǎ dò̌ htǐghā khlè̄hò̄ èkhī ta 
aphû̄hò̄ cǒjā èthǎ ènākhǐ, hǒbā aphû̄hò̄ û̄nā taphî tama 
committee taklè.

	 (b) Ghāmôgô èkhīèglò ghutū htô̌ numè̄, taplākhǎnǎ, Karenni 
ghāmô̄dû̄ tadotasò̄ council bā ma htameja ghāmô̄dû̄ 
ghāmôgô taādōāghè̄nè èpû.

Tamahò̄ Ghāmôgô Taādōāghè̄nè Taphîtama

77.	Pra epûèkha ha èpā ô Karenni ghāmô̄dû̄ tadotasò̄ council nu 
toō mè̄, èbā ma ta āghata maghata, Democracy dò̌ taǔipè̄i 
hǒnā, ô tamagè̄ makû̌rû èkû̌ dò̌ bāma bèȟò̄bòlò thaka 
ghāmô̄dû̄ ghāmôgô taādōāghè̄nè ètamālò ō ètě nu.

78.	Bǎ hǒ macèmaglô htô̌ ghāmô̄dû̄ ghāmôgô taādōāghè̄nè haō 
nu, ghāmô̄dû̄ taǔipè̄i committee dò̌ prama cǒjā taphîtama 
committee ha ghāmô̄dû̄ tadotasò̄ council aphûhò̄ nu, èbā 
malô̌thû̄lô̌thò taphîtama ô ghāmô̄dû̄ taǔipè̄i council èlò̄la 
tanāhǔnajō èkû̌. 

79.	(a) Karenni ghāmô̄dû̄ tadotasò̄ dò̌ ta èpûèkha kû̌tamô̄ ha hǒ 
aphûhò̄ ô ghāmôgô èkhīèglò nu toō mè̄, èbā ô̌lò ǎlò dò̌ 
amò̌khò̄i wa èbā ghuōjōthî Karenni ghāmô̄dû̄ ghāmôgô ta 
ādōāghè̄nè wa takè̄nā dò̌ magû tamālò nu.

	 (b) Tahò̄dědō èpûèkha mèri, èbāsèwa htǐghā nākhǐ èlôbā ha 
èpûèkha nu toō mèri, èbā lûgûmagû lô ghāmô̄dû̄ ghāmôgô 
taādōāghè̄nè tamālò.

80.	Ghāmô̄dû̄ ghāmôgô taādōāghè̄nè tamālò hajô mè̄, hǒbā anāi 
lô tahò̄dědō khònò̄hô̌ tô̄htû̌ klǐphû tathāphā taǔipè̄i 
lògû̄lò̄prô ja depe nu. 

